
TOCK, TOCK, TOCK 

Tock, tock, tock 
Tock, tock, tock 
Do klopft doch wos im Ei! 
Hey, do wui doch jemand raus! 
Wer konn denn des bloß sei?! 
 
Tock, tock, tock 
Tock, tock, tock 
I glaab boid is so weit! 
I mecht jetzt endlich an die Luft! 
Es wird scho höchste Zeit! 
 
Es is zwar warm do, aber z’eng, 
 
Und außerdem ko ma nix seng. 
 
Tock, tock, tock 
Tock, tock, tock 
I hoits do nimma aus! 
Do draußen warten’s scho auf mi. 
I mecht jetzt endlich raus! 
 
Tock, tock, tock, 
Tock, tock, tock, 
I beck a Loch ins Ei! 
Schau her, mei Schnabel passt scho durch, 
I glaab, jetzt hob i's glei! 
 
Es is zwar warm do, aber z’eng, 
 
Und außerdem ko ma nix seng. 
 
Tock, tock, tock, 
Tock, tock, tock, 
I beck a Loch ins Ei! 
Schau her, mei Kopferl passt scho durch, 
und schwupps  -  scho bin i frei! 

 

 

 


